
 
 KATHY HOCHULگورنر   0202/2/81 :فوری ریلیز کے لیے

 
نے سافک کاؤنٹی میں موسمیاتی تبدیلیوں کا مقابلہ کرنے اور بنیادی ڈھانچے کے منصوبوں میں  HOCHULگورنر 

  ملین کی سرمایہ کاری کا اعلان کر دیا 5.82$
  

ملین  M  25$ کو تبدیل کرنے کے لیے( Asharoken Avenue Seawall)فنڈنگ میں اشاروکن ایونیو سی وال 
  ملین شامل ہیں $ M  582اور اسٹونی بروک کے ہاربر روڈ کی بحالی کے لیے

  
M 5$  امیتی ویلے ہاربر(Amityville Harbor ) میں اہم سڑکوں کی مرمت اور بہتری اور انہیں مرتفع کرنے کے

  لیے استعمال ہوں گے
  

 M .$  تعمیر نو کے لیے رکھے گئے ہیںبلائڈنبرگ ڈیم اور اسٹمپ پونڈ کی  
  
  

سافک کاؤنٹی میں موسمیاتی تبدیلیوں کا مقابلہ کرنے اور بنیادی  نے آج پوری( کیتھی ہوکل) Kathy Hochulگورنر 
یہ فنڈنگ اشاروکن ایونیو سی وال کو ملین کی تاریخی سرمایہ کاری کا اعلان کیا۔  $0182ڈھانچے کے منصوبوں میں 

بدلنے، اسٹونی بروک کے ہاربر روڈ کی مرمت و تجدید، امیتی ویلے ہاربر میں اہم سڑکوں کو مرتفع کرنے اور بہتر 
بنانے، اور بلیڈن برگ ڈیم اور اسٹمپ پونڈ کی دوبارہ تعمیر کے لیے مختص کی گئی ہے۔ جیسے جیسے شدید موسمی 

ہی ہے اور وہ بار بار واقع ہو رہے ہیں، ویسے ویسے گورنر غریب و لاچار کمیونٹیز مثلاً وقوعوں کی شدت بڑھ ر
سافک کاؤنٹی کے باشندوں کی حفاظت کے لیے عملی اقدامات کر رہی ہیں۔ موسمیاتی تبدیلیوں کا مقابلہ کرنے اور 

ھوٹے کاروباروں اور بنیادی ڈھانچے کے منصوبوں کے لیے کئی ملین مختص کر کے، گورنر پورے خطے میں چ
  محنت کش خاندانوں کے ممکنہ نقصان کو کم کرنے میں مدد کر رہی ہیں۔

  
جب سپر طوفان سینڈی ہمارے ساحلوں سے ٹکرایا تھا، تو اس نے لانگ آئی لینڈ کے لاکھوں لوگوں کی زندگیوں، "

نیویارک کوئی مزید سینڈی " نے کہا۔( ہوکل) Hochulگورنر " گھروں، اور کاروباروں کو تباہ و برباد کر دیا تھا،
اسی لیے میری انتظامیہ نے مستقبل کے موسمی واقعات کے لیے تیار رہنے کی خاطر  –برداشت نہیں کر سکتا 

موسمیاتی تبدیلیوں کا مقابلہ کرنے اور بنیادی ڈھانچے کے منصوبوں میں تاریخی سرمایہ کاریاں کرنے کا عمل جاری 
ے ساحلی دیواروں اور ڈیموں کو تبدیل کرنے اور اہم روڈ ویز کو بحال کرنے کی خاطر سافک رکھا ہوا ہے۔ مجھ
ملین فراہم کرنے پر خوشی اور فخر ہے۔ باہم ساتھ مل کر ہم ایک زیادہ بہتر، زیادہ مضبوط،  $0182کاؤنٹی کے لیے 

  "اور زیادہ مستحکم و لچکدار نیو یارک کی تشکیل کر رہے ہیں۔
  

  :ملین کی سرمایہ کاری میں درج ذیل شامل ہیں $5.82کی جانب سے سافک کاؤنٹی میں ( ہوکل) Hochulگورنر 
  ملین، جو اس کے ارد گرد رہنے والی  $80اشاروکن ایونیو کی ساحلی دیوار کو تبدیل کرنے کے لیے

  کمیونٹی کے لیے سیلاب سے بچاؤ کا ایک اہم ذریعہ ہے۔
 الی کے لیے اسٹونی بروک کے ہاربر روڈ کی بحM 282$  کے ایک شدید طوفان میں بہہ  0202جو اگست

  گئی تھی۔
 امیتی ویلے ہاربر کی اہم سڑکوں کو اونچا کرنے اور بہتر بنانے کے لیےM  0$  تاکہ سمندر کی بڑھتی ہوئی

  سطح اور ساحل کی مضبوطی جیسے معاملات سے نمٹا جا سکے۔
 ہ تعمیر کے لیے کمیونٹی کے پسندیدہ بلینڈن برگ ڈیم کی دوبارM1$  میں بہہ گیا تھا۔ 0202جو بھی  

  



خطے میں موسمیاتی تبدیلیوں کا مقابلہ کرنے کے منصوبوں کے لیے گورنر کے سابقہ عزائم کو مزید یہ فنڈنگ 
  :مہمیز دے رہی ہے

  ٹاؤن آف بروک ہیون کے بیلہیون فلڈ میٹگیشن پروجیکٹ(Bellhaven Flood Mitigation Project ) کے
  جس میں بیلہیون روڈ کے اختتامی حصے کو مزید مضبوط کیا جائے گا۔ $082,222لیے 

  ساؤتھیمپٹن گاؤں کے مرکز میں واقع ویسٹ مین اسٹریٹ کی پارکنگ لاٹ میں سیلابی پانی کا سبز
  دیے گئے ہیں۔$ 012,082انفراسٹرکچر نصب کروانے کے لیے ساؤتھیمپٹن گاؤں کو 

  جن میں گاؤں $ 222,266نارتھ پورٹ گاؤں کو سیلابی پانی کا سبز انفراسٹرکچر نصب کروانے کے لیے ،
  کے واٹر فرنٹ علاقے میں چار اعلی ترجیحی پروجیکٹ والے علاقوں میں برساتی باغات بھی شامل ہیں۔

 1653 Foundation Inc ہوئی  راب ہوتیکو ہنٹنگٹن ہاربر کے مشرقی کنارے پر ہیلسائٹ پارک میں خ
  ۔$220,022 ساحلی لائن کی مرمت کے لیے

  ٹاؤن آف ساؤتھ اولڈ کو اپنے شراکت داروں کے ساتھ مل کر ٹاؤن آف اورینٹ میں براڈ میڈوز مارش پراپرٹی
کی بحالی کے ایک جزو کے طور پر کم سائز کے سٹریم کلورٹس کو خود کار طریقے سے کام کرنے والے 

  ۔$022,222رنے کے لیے ٹائیڈ گیٹس سے تبدیل ک
 ریپ -ہیٹننگٹن ٹاؤن کو ہیٹننگٹن ہاربر کے ساحلی کنارے کے ایک حصے کو مقامی نباتات کے ساتھ رپ

  ۔$000,222 ال کرتے ہوئے مستحکم کرنے کے لیےاستعم
  ایسٹ پیچوگ، ٹاؤن آف بروک ہیون کو کھلی جگہ کے تحفظ اور سیلاب کے خطرے کو کم کرنے کے لیے

 ۔ 222,222$ زمین کے ایک ٹکڑے کے حصول کے لیے
  ًایکڑ پرانے جنگلات اور میٹھے پانی کے  02ٹاؤن آف بروک ہیون کو دریائے فورج کے ساتھ واقع تقریبا

تاکہ ایک ویل فیلڈ کی حفاظت کی جا سکے، سمندر کی سطح  $222,222دلدلی علاقے کے حصول کے لیے 
  میں اضافے کے اثرات کو کم کیا جا سکے، اور شدید طوفانوں کے دوران سیلاب کو روکا جا سکے۔

  

سمندر کی بڑھتی ہوئی سطح اور شدید "نے کہا، ( مونیکا آر مارٹینیز) Monica R. Martinezریاستی سینیٹر 
نڈ کے لیے بڑھتے ہوئے خطرات ہیں۔ اس حقیقت کا سامنا کرنے کے لیے ہمیں یہ عزم مصمم کرنا طوفان لانگ آئی لی

ہوگا کہ ہم کمزور پڑتے ہوئے بنیادی ڈھانچے کو ایسے جدید حلوں کے ساتھ دوبارہ تعمیر کریں جو ہمارے علاقے کو 
فک کاؤنٹی کی لچکداری اور طویل بدلتے ہوئے موسم کے مطابق خود کو ڈھالنے کی استعداد مہیا کر دیں۔ میں سا

( ہوکل) Hochulالعمری میں ان اہم سرمایہ کاریوں کی معاونت کے لیے مقننہ کے ساتھ شراکت داری کرنے پر گورنر 
  "کا شکریہ ادا کرتی ہوں۔

  
ریاست نیو یارک کی اسمبلی میں ڈسٹرکٹ فور کی " نے کہا،( ربیکا کاسے) Rebecca Kassayرکن اسمبلی 

نمائندہ کے طور پر حلف اٹھانے کے بعد سے میں نے اپنی یہ ترجیح بنائی ہوئی ہے کہ ایسے وسائل فراہم کیے جائیں 
جو مل پونڈ ڈیم کی بحالی، ہاربر روڈ کو دوبارہ کھولنے، اور تاریخی اسٹونی بروک گاؤں کے مرکز کے احیاء نو کے 

ملین اپنی کمیونٹی کی شناخت، تاریخ، اور مستقبل سے  $282ے ضروری ہیں۔ مجھے ریاستی بجٹ میں کم از کم لی
گہری وابستدگی رکھنے والے انفراسٹرکچر کی مرمت اور تجدید کے لیے حاصل کرنے کی خاطر اسمبلی کی قیادت 

ہے۔ میں اس کاوش کی اہمیت پہچاننے اور  کی ٹیم کے ساتھ مل کر کام کرنے پر دلی فخر( ہوکل) Hochulاور گورنر 
ملین کے اضافے کی درخواست کی حمایت کرنے پر خصوصاً گورنر  $0862ریاست نیو یارک کے عہد میں کم از کم 

Hochul (ہوکل ) کی انتہائی مشکور ہوں، جس سے لاگت کے مقامی حصے میں نمایاں کمی ہو جائے گی اور دوبارہ
ے میں مدد ملے گی۔ یہ پیشرفت ریاست نیو یارک اور ٹاؤن آف بروک ھیون کے درمیان تعمیر کے کام کو آگے بڑھان

مضبوط بین الحکومتی شراکت داریوں کے ساتھ ساتھ مقامی تنظیموں اور ان بہت سے رہائشیوں اور کمیونٹی کے وکلا 
کر، ہم نہ صرف اہم  کی محنت کا نتیجہ ہے جنہوں نے خود کو اس مقصد کے لیے وقف کر رکھا ہے۔ باہم ساتھ مل

بنیادی ڈھانچے کی دوبارہ تعمیر کر رہے ہیں بلکہ اپنی کمیونٹی کی قدرتی خوبصورتی، تاریخ، اور کردار کا ایک 
  "شاندار قیمتی حصہ آنے والی نسلوں کے لیے محفوظ بھی کر رہے ہیں۔

  
Ward Melville Heritage Organization   کی صدرGloria Rocchio (یوگلوریا روش )،میں وہ " نے کہا

نے طوفان کی تباہی کے بعد اسٹونی بروک کا دورہ کیا تھا۔ انہوں ( ہوکل) Hochulدن کبھی نہ بھولوں گی جب گورنر 
سب سے اہم بات یہ ہے، کہ انہوں نے ' میں مدد کروں گی۔'نے میرا ہاتھ پکڑا، میری آنکھوں میں دیکھا، اور کہا تھا، 



اور کمیونٹی کی جانب سے، ہم  Ward Melville Heritage Organizationکیا۔ اپنے اس وعدے کو پورا بھی 
  "گورنر کا بہت بہت شکریہ ادا کرتے ہیں۔ انہی کی بدولت، یہ منصوبہ تکمیل کو پہنچے گا۔

  
سافک کاؤنٹی کے رہائشیوں کے لیے اور ان لوگوں "نے کہا، ( ایڈ رومین) Ed Romaineسافک کاؤنٹی ایگزیکٹو 

کے لیے جو ان منصوبوں کی وکالت میں اتنی جدوجہد کرتے رہے ہیں، اس سے بہتر خبر کوئی ہو نہیں سکتی۔ سافک 
۔ وہ سب سرمایہ کاریاں ساحل کو طاقتور و (ہوکل) Hochulکاؤنٹی میں ان سرمایہ کاریوں کے لیے، شکریہ گورنر 

کی ہماری جدوجہد اور سافک کاؤنٹی کے ماحول کے تحفظ میں ایک بڑی ضرورت پوری کر رہی ہیں۔ مضبوط بنانے 
دو سال پہلے ہم نے بڑے دکھ کے ساتھ دیکھا تھا کہ شدید طوفانی بارش کی وجہ سے ڈیم کے ٹوٹنے کے بعد تاریخی 

عدہ کیا تھا کہ وہ ڈیم دوبارہ نے و( ہوکل) Hochulخشک و بنجر ہو گیا تھا۔ گورنر ( Stump Pond)اسٹمپ پونڈ 
تعمیر کرنے کے لیے سافک کے ساتھ کام کریں گی، اور اب ہم وہ اگلے اقدامات کر سکتے ہیں۔ کمیونٹی نئے ڈیم کے 

  "لیے فنڈ دینے اور اسٹمپ پونڈ کی بحالی کے فیصلے کا خوب جشن منائے گی۔
  

اسٹونی بروک وہ خوبصورت کمیونٹی ہے " کہا، نے( ڈان پانیکو) Dan Panicoبروک ہیون ٹاؤن کے سپروائزر 
جس نے تقریباً دو سال قبل ڈیم کے ٹوٹنے کی وجہ سے اپنا پیارا مِل پونڈ کھونے کا صدمہ برداشت کیا تھا۔ اس ڈیم کے 
ٹوٹنے سے بروک ہیون اور اسمتھ ٹاؤن کے درمیان ہاربر روڈ کے ذریعے باہم منسلک ہونے کا جو اہم ترین پوائنٹ تھا 

کی استطاعت سے کہیں زیادہ  Ward Melville Heritage Organizationبھی ختم ہو گیا۔ مرمت کے اخراجات  وہ
 Nickاور کانگریس مین ( کیتھی ہوکل) Kathy Hochulتھے، جو اس ڈیم اور روڈ وے کی مالک ہے۔ تاہم، گورنر 

LaLota (نک لالوٹا ) ملین ڈالر فراہم  0کا شکریہ جن کی کاوشوں کی بدولت اس پروجیکٹ کے لیے مجموعی طور پر
نے کچھ ہفتے قبل مجھ سے رابطہ کر کے بتایا کہ ریاست نیو یارک کا ( ہوکل) Hochulکر دیے گئے ہیں۔ گورنر 

ری فنڈنگ میں کافی نمایاں اضافہ ہے اور  ملین ڈالرز کر دیا گیا ہے، جو اس ضرو 282ملین سے بڑھا کر  0862حصہ 
ہم سب انتہائی شکر گزار ہیں کہ اس کی وجہ سے یہ پروجیکٹ اب درست راہ پر گامزن ہو گیا ہے۔ یہ بات قابل ذکر 

نے ریاستی فنڈنگ میں اس اضافے کے لیے کافی محنت کی تھی۔ مستقبل پر ( کاسے) Kassayہے کہ رکن اسمبلی 
اپنے منصوبے مکمل کر لے گی اور تمام  Ward Melville Heritage Organizationنگاہ رکھتے ہوئے، جب 

ضروری ریگولیٹری ایجنسیوں سے اجازت نامے حاصل کر لیے جائیں گے، تو بروک ہیون سب کے لیے اس ڈیم 
گوں نے ساتھ دوبارہ تعمیر کرنے کے لیے پوری طرح تیار ہے۔ یہ کام کبھی ممکن نہ بنتا اگر وہ فنڈنگ نہ ہوتی جو لو
  "مل کر کام کرتے ہوئے حاصل کی، اور میں گورنر کے عزم مصمم کے لیے ان کا شکریہ ادا کرتا ہوں۔

  
( ہوکل) Hochulجب گورنر "نے کہا، ( مائیکل یوٹیوسکی) Michael Utevskyہیڈ آف دی ہاربر گاؤں کے میئر 

علاقے کا دورہ کیا تھا تو انہوں نے ہماری مدد کو سیلاب زدہ  0202اگست  06نے اپنی سالگرہ پر وقت نکال کر 
کرنے کا وعدہ کیا تھا، اور انہوں نے اپنا وعدہ پورا کر دکھایا ہے۔ ہم ریاستی بجٹ میں ہاربر روڈ کی دوبارہ تعمیر کے 

  "ملین کے تعاون پر انتہائی خوش ہیں؛ یہ مجموعی اخراجات ادا کرنے میں بہت مددگار ثابت ہوں گے۔ $282لیے 
  

نے ہمارے خدشات ہمدردی سے سنے، ( ہوکل) Hochulگورنر " نے کہا،( گریگوری لیٹیکا)اشاروکن گاؤں کے میئر 
اور وہ  سمجھ گئیں کہ کیا داؤ پر لگا ہوا ہے۔ گورنر خوب سمجھ گئیں کہ ساحلی دیوار کی تعمیر نو صرف ناکام ہوتے 

؛ بلکہ یہ لوگوں کی حفاظت کرنے کے بارے میں ہے۔ ہوئے انفراسٹرکچر کی مرمت کروانے کے بارے میں نہیں ہے
یہ محلوں کی حفاظت کرنے، عوامی سلامتی یقینی بنانے، آئندہ طوفانوں کے خلاف مزاحمت کو مضبوط کرنے، اور ان 

 Hochulکمیونیٹیز کو محفوظ رکھنے کے بارے میں ہے جو وہاں رہنے والے ہر شخص کے لئے بہت اہم ہیں۔ گورنر 
یادت، وژن، اور معاونت کی بدولت، یہ منصوبہ پیشرفت کر سکے گا۔ جو سرمایہ کاری آج گورنر نے کی کی ق( ہوکل)

ہے، اس سے نہ صرف موجودہ رہائشی فائدہ اٹھائیں گے بلکہ آنے والی نسلیں بھی لانگ آئی لینڈ کے اس شاندار 
گاؤں اور ایٹنز نیک کے رہائشیوں حصے سے لطف اندوز ہوتی رہیں گی اور اس سے محبت کرتی رہیں گی۔ اشاروکن 

کا شکریہ ادا کرنا چاہتا ہوں کہ انہوں نے ہماری کمیونٹیز پر یقین قائم ( ہوکل) Hochulکی جانب سے، میں گورنر 
رکھا اور ہماری ضرورت کے وقت میں ہمارے ساتھ کھڑی ہوئیں۔ آج، ہم فنڈنگ سے زیادہ اور باتوں کا جشن بھی 

ی کا جشن منائیں گے۔ ہم قوت و لچکداری کا جشن منائیں گے۔ اور ہم استحکام اس وعدے کا منائیں گے۔ ہم شراکت دار
  "جشن منائیں گے کہ اگر ساتھ مل کر کام کیا جائے، تو چھوٹی کمیونٹیز بھی بڑے بڑے کام کر سکتی ہیں۔

  



ٹاؤن آف بابیلون " ے کہا،ن( ٹونی مارٹینیز) Tony Martinezٹاؤن آف بابیلون کے کونسل مین اور ڈپٹی سپروائزر 
کا شکریہ ادا کرنا چاہتا ہوں کہ انہوں نے ہماری کمیونٹی ( ہوکل) Hochulکے رہائشیوں کی جانب سے، میں گورنر 

میں یہ اہم سرمایہ کاری کی۔ ایمیتی ہاربر کے ساحل پر ہونے والے شدید کٹاؤ نے ہماری سڑکوں، نکاسی آب کے نظام، 
ہوئے خطرے کی زد میں ڈال دیا ہے۔ یہ فنڈنگ ہمیں اپنی کمزور سڑکوں کو اونچا کرنے، اور قریبی گھروں کو بڑھتے 

نکاسی آب کے اپنے بنیادی ڈھانچے کو اپ گریڈ کرنے، اور عوامی اثاثوں اور نجی املاک کو مستقبل کے طوفان کے 
دل سے شکر گزار ہیں کہ انہوں نقصان سے بچانے کی استعداد مہیا کر رہی ہے۔ ہم گورنر اور ان کی انتظامیہ کے تہہ 

  "نے اس منصوبے کی فوری اہمیت کو تسلیم کیا اور ہمارے ساحلی علاقوں کی کمیونٹیز کے ساتھ کھڑے ہوئیں۔
  

###  

